
-ovdje-

Predmet: Odgovor na zastupnicka pitanja

Zastupnica u Skupstini Kantona Sarajevo Sanela Klari¢, u skladu sa ¢lanovima 211. i 214.
Poslovnika SkupStine Kantona Sarajevo (“Sluzbene novine Kantona Sarajevo”, broj: 41/12 - Drugi
novi precidéeni tekst, 15/13, 47/13, 47/15, 48/16, 9/20, 14/20, 16/22 i 17/22 - Ispravka), na Sestoj
radnoj sjednici SkupStine Kantona Sarajevo koja je odrzana dana 29.03.2023. godine, u okviru
taCke Dnevnog reda "PoslaniCka/zastupnicka pitanja, inicijative i odgovori", postavila je sljede¢a
zastupniCka pitanja: a) "- U kojoj fazi se nalazi osnivanje javnog preduzeca za proizvodnju
elektricne energije iz obnovljivih izvora?"; b) "- Da li je u studijskom istraZivanju koje treba utvrditi
opravdanost osnivanja ovog preduzeca planirano istrazivanje potencijala geotermalne energije?"; c)
"- Na koji nacin je u studijskom istrazivanju planirano vrSiti mjerenje potencijala vjetra obzirom da
u Bosni i Hercegovini ne postoji niti jedna medunarodno verificirana kompanija za ispitivanje
potencijala vjetra?"; d) "- Planira li se u okviru studijskog istrazivanja izraditi i mapa solarnog
potencijala?; "- e) Obzirom da je u slu€aju pozitivhog nalaza studijskog istraZivanja planirana
priprema prijedloga odluke o osnivanju ovog javnog preduzeca, koji kriteriji ¢e biti koristeni kako
bi se utvrdilo da li je studijsko istraZzivanje dalo pozitivan nalaz?"; i f) "- Na koji nacin se planira
ispitivanje geotermalnog potencijala?".

Odgovor:

Nakon detalnjog razmatranja predmetnih pitanja zastupnice u Skupstini Kantona Sarajevo
Klari¢ Sanele, Ministarstvo privrede Kantona Sarajevo, u okviru svoje nadleznosti, daje odgovor,
kako slijedi: Na pitanja iz tacki a) i e) ovog akta odgovor je sljedeci: Postupajuci po pisanoj
inicijativi Ministarstva privrede Kantona Sarajevo, Vlada Kantona Sarajevo je donijela Zakljucak,
broj: 02-04-82-12/23 od 09.01.2023. godine, kojim zaklju¢ckom je odlu€eno sljedece: 1. Prihvata se
Inicijativa za studijsko istrazivanje drustveno-ekonomske opravdanosti oshivanja javnog preduzeca
u vlasnisStvu Kantona Sarajevo za proizvodnju elektriCne energije iz obnovljivih izvora energije,
broj: 07-04-13-51463/22 od 30.12.2022. godine; 2. ZaduZuje se Ministarstvo privrede Kantona
Sarajevo da realizuje sve potrebne aktivnosti koje se odnose na izradu Studije o druStveno-
ekonomskoj opravdanosti osnivanja javnog preduzeéa u vlasnistvu Kantona Sarajevo za
proizvodnju elektricne energije iz obnovljivih izvora energije; i 3. U sluCaju pozitivhog nalaza
studije iz taCke 2. ovog zakljucka, zaduZuje se Ministarstvo privrede Kantona Sarajevo da Vladi

Kantona Sarajevo dostavi prijedlog Odluke o osnivanju javnog preduzeéa iz tatke 2. ovog
zakljuCka. Dalje, usvajanjem BudZeta Kantona Sarajevo za 2023. godinu i donoSenjem Zakona o
izvrSavanju Budzeta Kantona Sarajevo za 2023. godinu ("Sluzbene novine Kantona Sarajevo", broj
15/23) koji je stupio na snagu 01.04.2023. godine, stvorene su osnovne pretpostavke za poéetak
izvr§avanja obaveza Ministarstva privrede Kantona Sarajevo, po ovom Zaklju¢ku Vlade Kantona
Sarajevo. Ministarstvo privrede Kantona Sarajevo je sainilo hodogram aktivnosti, a u skladu sa
istim provodi potrebne aktivnosti koje se odnose na formiranje Stru¢nog tima za izradu Studije o
drustveno-ekonomskoj opravdanosti osnivanja javnog preduzeca u vlasniStvu Kantona Sarajevo za
proizvodnju elektri€ne energije iz obnovljivih izvora energije, koji Struéni tim ¢ée Einiti predstavnici
Ministarstvo privrede Kantona Sarajevo, manjim dijelom, te znatno veéim dijelom ¢&lanovi iz reda
istaknutih stru¢njaka iz oblasti koja je predmet ove Studije. S obzirom na kompleksnost materije
koja je predmet ove Studije, procijenjeno vrijeme za izradu ove Studije je 120 dana pocev od dana
imenovanja Struénog tima za izradu ove Studije. U slu€aju pozitivnog nalaza ove Studije,
Ministarstvo privrede Kantona Sarajevo, u skladu sa pomenutim hodogramom aktivnosti, ¢e
pripremiti potrebni materijal koji se odnosi na Prijedlog odluke o osnivanja javnog preduzeéa u
vlasniStvu Kantona Sarajevo za proizvodnju elektri¢ne energije iz obnovljivih izvora energije, te isti
dostaviti na nadleZno postupanje Vladi Kantona Sarajevo i Skupstini Kantona Sarajevo ako Vlada
Kantona Sarajevo prethodno utvrdi Prijedlog ove odluke, najkasnije do kraja 2023. godine. Ako
outputi ove Studije rezultiraju negativnim nalazom ove Studije, Ministarstvo privrede Kantona
Sarajevo ¢e o istom saciniti detaljnu Informaciju, a koju ¢e dostaviti na nadleZzno postupanje Vladi
Kantona Sarajevo. Kad su u pitanju kriteriji za pozitivnu ocjenu nalaza studijskog istraZivanja koje
je predmet ove Studije, isti Ce biti definirani od strane Struénog tima za izradu ove Studije, i to na
pocetku ovog studijskog istraZivanja, a koji ¢e biti sastavni dio ove Studije. Na pitanja iz tacki b),
c), d) i f) ovog akta odgovor je sljedeéi: IstraZivanje potencijala geotermalne energije, istraZivanje
vjetroenergetskog potencijala i istraZivanje potencijala solarne energije, na odnosnim/potencijalnim
lokacijama za potrebe energetskog koriStenja, neée, niti mogu biti u strukturi istraZivanja koja su
predmet Studije o druStveno-ekonomskoj opravdanosti osnivanja javnog preduzeca u vlasnistvu
Kantona Sarajevo za proizvodnju elektriéne energije iz obnovljivih izvora energije. Naime, istrazivanja
pomenutih energetskih potencijala vrie se po odnosnim planovima i posebnim programima istraZivanja,
odnosno projektima istraZivanja, u skladu sa odnosnim propisima, standardima i pravilima struke. Dalje,
a u vezi sa tim, potrebno je napomenuti - da je ispitivanje potencijala obnovljivih izvora energije (OIE)
propisano odnosnim odredbama Zakona o koriStenju obnovljivih izvora energije i efikasne
kogeneracije ("Sluzbene novine Federacije BiH", br. 70/13 i 5/14). Ispitivanje vjetroenergetskog
potencijala, odnosno potencijala sunca za predmetnu elektranu, treba se vrsiti na osnovu odobrenja,
kojim se propisuje nadin postavljanja privremene gradevine i mjerne opreme za ispitivanje
odnosnog potencijala, te uslovi kori$tenja zemljista, objekata i drugih dobara u vrijeme ispitivanja
odnosnog potencijala, a koje odobrenje izdaje nadlezni organ za prostorno planiranje i gradenje.
Pravno lice, koje moZe vrsiti ispitivanje odnosnog potencijala za predmetnu elektranu, mora
ispunjavati uslove u pogledu struénih kadrova i odgovarajue mjerne opreme za ispitivanje
odnosnog potencijala, a §to se potvrduje rjeSenjem Federalnog ministarstva energije, rudarstva i
industrije. Za odnosni projekat treba ishodovati rjeSenje Operatora za OIEiEK FBiH o odobrenju
upisa projekta predmetne elektrane u Registar projekata OIEIEK u fazi ispitivanja. Po zavrSetku
ispitivanja odnosnog potencijala, potrebno je saciniti izvjestaj o izvrSenom ispitivanju odnosnog
potencijala za predmetnu elektranu, propisno izraden i verificiran od strane pomenutog ovlastenog
pravnog lica, a koji izvjeStaj treba dostaviti Federalnom ministarstvu energije, rudarstva i industrije.
Takoder, treba napomenuti da u slu¢aju kada investitor nije pomenuto ovlaSteno pravno lice, izmedu
ovih subjekata treba zakljuciti ugovor, kojim ugovorom ¢e se u potrebnom nivou urediti obligacioni
odnosi izmedu ovih ugovornih strana u predmetu ispitivanja odnosnog potencijala za predmetnu
elektranu. Dalje, imajuéi u vidu ¢injenicu da su, bazno/uglavnom, kod geotermalne energije nosioci

energetskog potencijala podzemne termalne ili termomineralne vode, a koje spadaju u mineralne
sirovine, potrebno je posebno istaci - daje prethodno potrebno izvrsiti detaljna geoloska istrazivanja
termalnih, odnosno termomineralnih voda, na potencijalnoj lokaciji korisStenja, koja istrazivanja se
propisno dokumentiraju u Elaboratu o klasifikaciji, kategorizaciji i proraCunu rezervi termalnih,
odnosno termomineralnih voda, $to se, u konacnici, potvrduje upravnim aktom - rjeSenjem
Federalnog ministarstva energije, rudarstva i industrije o potvrdenim koliCinama i kvalitetu
istrazenih termalnih, odnosno termomineralnih voda na predmetnoj lokaciji istraZzivanja. Ova
detaljna geoloSka istrazivanja treba vrSiti u skladu sa odredbama Zakona o geoloSkim istrazivanjima
Federacije Bosne i Hercegovine ("Sluzbene novine Federacije BiH", broj 9/10). Vezano za naprijed
navedenu materiju, Ministarstvo privrede Kantona Sarajevo, ovim putem, navodi i sljedece: U
BudZetu Kantona Sarajevo za 2023. godinu, na poziciji ovog Ministarstva - IstraZivanje potencijala
prirodnih resursa planirana su finansijska sredstva u iznosu od 500.000,00 KM. Imajuci u vidu
kompleksnost procesa istraZzivanja potencijala odredenog prirodnog resursa na potencijalnoj lokaciji
koriStenja, a uzimajuéi u obzir stanje u prostorno planskoj dokumentaciji i stanje imovinsko-pravnih
odnosa za potencijalne lokacije koje se razmatraju, Ministarstvo privrede Kantona Sarajevo je
planiralo da obavi/provede sve potrebne pripremne aktivnosti i postupke, a koje je potrebno
obaviti/provesti prije poCetka realizacije sredstava planiranih za naprijed navedenu namjenu.

S poStovanjem.

Dostaviti:

1. Naslovu,

2. Vlada Kantona Sarajevo,
3. Evidencija i

4. ala.

